
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՐՏԻ 30-Ի N402-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի 

Հայաստանի Հանրապետության կառավարության 2023 թվականի մարտի 30-ի «Որպես նվիրատվություն գույք ընդունելու, Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացնելու և Երևան համայնքին նվիրաբերելու մասին» N402-Ա որոշման 1-ին կետի համաձայն, որպես նվիրատվություն Հայաստանի Հանրապետությանն ընդունված «Հրազդան մարզահամալիր» փակ բաժնետիրական ընկերությանը սեփականությանն իրավունքով պատկանող, Երևան քաղաքի Կենտրոն վարչական շրջանի, Հրազդանի կիրճ հ. 4 հասցեում գտնվող՝ 39 525 քառ. մետր հողամասից՝ 15 509 քառ. մետր հողամասը պետք է նվիրաբերվի Երևան համայնքին «Ալբերտ Ազարյանի անվան մարմնամարզության օլիմպիական հերթափոխի մանկապատանեկան մարզադպրոց» համայնքային ոչ առևտրային կազմակերպության նոր մարզաբազայի կառուցման նպատակով:
Նույն որոշման 2-րդ կետի 3-րդ ենթակետով սահմանվել է, որ անշարժ գույքի նվիրատվության պայմանագրի կնքման և գույքի հանձնման-ընդունման աշխատանքների ավարտից հետո երկամսյա ժամկետում Երևան համայնքի հետ կնքվելու է հողամասի նվիրաբերության պայմանագիր, սակայն Երևանի քաղաքապետարանը գրությամբ դիմել է Վարչապետի աշխատակազմ և որոշման շրջանակներում կատարված աշխատանքների վերաբերյալ տեղեկատվություն տրամադրելու վերաբերյալ տեղեկացրել, որ Երևան քաղաքի ավագանու հերթական նիստը տեղի է ունենալու 2023 թվականի սեպտեմբերի 12-ին՝ առաջարկելով  քննարկել ՀՀ կառավարության 30.03.2023թ. N402-Ա որոշման 2-րդ կետի 3-րդ ենթակետով սահմանված երկամսյա ժամկետի վերանայման հարցը:
Վերոնշյալի հիման վրա ՀՀ ՏԿԵ նախարարության պետական գույքի կառավարման կոմիտեի կողմից մշակվել է սույն նախագիծը, որով նախատեսվում է 30.03.2023թ. N402-Ա որոշման 2-րդ կետի 3-րդ ենթակետով սահմանված «երկամսյա» բառը փոխարինել «քառամսյա» բառով։
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։

